
 

 

ⴰⵙⵏⵜⵉ ⵏ ⵉⵎⵓⵙⵙⵓⵜⵏ ⵏ ⵓⴱⵔⴳⵔⴰⵡ ⴰⴳⵔⴰⵖⵍⴰⵏ ⵎⵉ ⵢⴰⵜⵜⵓⵢ ⵓⵙⵡⵉⵔ ⵅⴼ 

ⵜⵎⵙⴽⵔⵉⵏ ⵏ ⵉⵎⴰⵙⵙⵏ ⵉⵏⴰⵎⵓⵔⵏ  ⵏ ⵡⴰⵔⴰⵢ ⵙⴳ ⵓⵙⵔⴼⵓⴼⵏ ⴳ ⵉⴼⵔⵉⵇⵢⴰ 

 

 

ⵙⵙⵏⵜⵉⵏ ⵉⵎⵓⵙⵙⵓⵜⵏ ⵏ ⵓⴱⵔⴳⵔⴰⵡ ⴰⴳⵔⴰⵖⵍⴰⵏ ⵅⴼ ⵜⵎⵙⴽⵔⵉⵏ ⵏ ⵉⵎⴰⵙⵙⵏ ⵉⵏⴰⵎⵓⵔⵏ ⵏ ⵡⴰⵔⴰⵢ ⵙⴳ 

ⵓⵙⵔⴼⵓⴼⵏ ⴳ ⵉⴼⵔⵉⵇⵢⴰ: ⵉⵏⴰⵥⴰⵕⵏ ⴷ ⵉⵣⵎⴰⵣ ⵉⵎⴰⵢⵏⵓⵜⵏ”, ⵜⵉⴼⴰⵡⵜ ⵏ ⵡⴰⵙⵙ ⴰⴷ ⴰⵙⵉⵎⵡⴰⵙ 

23 ⵢⵓⵏⵢⵓ 2023 ⴳ ⵜⵎⴷⵉⵏⵜ ⵏ ⵎⵕⵕⴰⴽⵛ ⵙ ⵜⵉⵍⵉⵜ ⵜⴰⵣⵔⴼⴰⵏⵜ ⵜⴰⵏⴰⵎⵓⵔⵜ ⴷ ⵜⴼⵔⵉⵇⵉⵜ ⴷ 

ⵜⴰⴳⵔⴰⵖⵍⴰⵏⵜ ⴷ ⵜⵉⵏ ⵜⵎⵜⵜⴰ ⵎⵉ ⵢⴰⵜⵜⵓⵢ ⵓⵙⵡⵉⵔ. 

ⴳ ⵓⵕⵥⵥⵓⵎ ⵏⵏⵙ ⵜⵉⵡⵓⵔⵉⵡⵉⵏ ⵏ ⵓⴱⵔⴳⵔⴰⵡ ⴰⴷ, ⵏⵏⵉ ⵉⵙⵏⵎⴰⵍⴰ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ 

ⵓⴼⴳⴰⵏ/ⵉⵎⵉⵙ ⴰⵏⴰⵎⵓⵔ ⵏ ⵡⴰⵔⴰⵢ ⵙⴳ ⵓⵙⵔⴼⵓⴼⵏ, ⵙ ⵓⵎⵢⴰⵡⴰⵙ ⴰⴽⴷ ⵜⵙⵇⵇⵉⵎⵜ ⵏ ⵉⵣⵔⴼⴰⵏ ⵏ 

ⵓⴼⴳⴰⵏ ⴳ ⵉⴼⴼⵓⵙ ⵏ ⵉⴼⵔⵉⵇⵢⴰ, ⵜⵙⴷⴷⵉⴷ ⵎⴰⵙⵙⴰ ⴰⵎⵉⵏⴰ ⴱⵓⵄⵢⵢⴰⵛ ⵎⴰⵙ ⵉⴳⴰ ⵓⵏⵎⵓⵇⵇⴰⵔ ⴰⴷ 

ⵢⴰⵏ ⵓⵣⵎⵣ ⵏ ⵓⴱⵟⵟⵓ ⵏ ⵉⵎⵏⴰⴷⵏ ⵏ ⵜⵓⴳⵜ ⵏ ⵉⵎⴳⴳⴰⵢⵏ ⴷ ⵓⵎⵙⴰⴳⴰⵔ ⵏⵏⵙⵏ ⴷ ⵓⵙⴱⵓⵖⵍⵓ ⵏⵏⵙⵏ, ⵃⵎⴰ ⴰⴷ 

ⵢⵉⵍⵉ ⵢⴰⵏ ⵉⴳⵉ ⵉⵜⵜⵓⵙⵎⵣⴷⵉⵏ ⴷ ⵉⵜⵜⵓⵚⴽⵉⵡⵏ ⵉ ⵡⴰⵔⴰⵢ ⵙⴳ ⵓⵙⵔⴼⵓⴼⵏ ⴷ ⵓⵙⴱⴷⴷⵉ ⵏ ⵜⵓⴳⵜ 

ⵏ ⵜⵡⵉⵍⴰⵜⵉⵏ ⵏⵏⵙ ⴷ ⵡⴰⵏⴰⵡⵏ ⵏⵏⵙ. 

ⵎⴽⴷⴰ ⵉⴳⴰ ⵜⴰⵎⴰⵜⴰⵔⵜ , ⵜⵔⵏⴰ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ, ⴰⵙⵖⵓⵏ ⴰⵙⵓⵍⴰⵏ ⵉ ⵓⵙⵔⵓⵙ ⴷ ⵓⵙⴷⵓⵙ 

ⵏ ⵜⵎⵢⴰⴷⴰⵙⵜ ⵜⴰⵎⵓⴼⴰⵢⵜ ⵏ ⵡⴰⵔⴰⵢ, ⵉⴱⴷⴷⵏ ⵙ ⵓⵥⵍⴰⵢ ⵅⴼ ⵓⵎⵔⴰⵔⴰ ⵏ ⵜⵎⵙⴽⵔⵉⵏ ⵜⵉⵎⵓⴼⴰⵢⵉⵏ, 

ⵙ ⵜⵡⵉⵍⴰ ⵏⵏⵉ ⵉⵜⵜⵓⵙⵡⵓⵜⵜⵙⵏ ⵙⴳ ⵓⴱⵕⵓⵟⵓⴽⵓⵍ ⴰⵔⵓⵛⵛⵉⵍ ⵏ ⵜⵎⵢⴰⵇⵇⴰⵏⵜ ⵏ ⵓⵙⴱⴷⴷⵉ ⵏ 

ⵓⵙⵔⴼⵓⴼⵏ ⴷ ⵡⴰⵏⴰⵡⵏ ⵢⴰⴹⵏⵉⵏ ⵏ ⵓⵎⵓⴳⴳⵓ ⵏⵉⵖ ⴰⴷⵔⵡⵙ ⵏⵉⵖ ⵜⴰⵔⵜⵏⴼⴳⴰⵏⵜ ⵏⵉⵖ ⴰⵎⵔⵎⴷ. 

ⴳ ⵓⵎⵏⴰⴹ ⴰⴷ, ⵜⵙⵙⴽⵜⵉ ⵎⴰⵙⵙⴰ ⴰⵎⵉⵏⴰ ⴱⵓⵄⵢⵢⴰⵛ ⵎⴰⵙ ⵜⴳⴰ ⵜⵙⵖⵣⵏⵜ ⵏ ⵍⵎⵖⵔⵉⴱ 

ⴰⴱⵕⵓⵟⵓⴽⵓⵍ ⵏ ⵓⵙⴱⴷⴷⵉ ⵏ ⵓⵙⵔⴼⵓⴼⵏ (OPCAT) ⴷ ⵜⵢⴰⴼⵓⵜ ⵏ ⵓⴱⵔⵉⴷ ⵉⴷⵓⵙⵏ ⴷ ⵓⵙⵎⵓⵙⵙⵓ 

ⴰⵎⵇⵇⵔⴰⵏ ⵏ ⵡⴰⵎⵓⵏ ⵓⵖⵔⵉⵎ ⴰⵎⵖⵔⵉⴱⵉ ⴷ ⵓⵏⵄⴰⵔ ⵉⴳⴳⵓⵜⵏ, ⵙⴳ ⵜⴰⵏⵏⴰⵍⵉⵏ ⵏⵏⵙ ⵉⵙⵖⵍⴰⴼ ⵏ ⵓⵏⴳⵎⴰⵎ 

ⵏ ⵓⵙⵓⵎⵓ ⴷ ⵓⵎⵙⴼⵔⵓ ⴷ ⵓⵙⵖⵍⴼ ⵏ ⵓⵕⵥⵥⵓⵎ ⵏ ⵉⴷⵖⴰⵔⵏ ⵏ ⵜⴼⴰⵜⵉⵜ ⵙⴳ ⵜⴷⵔⴼⵉ ⵉ ⵉⵔⵣⴰⴼⵏ ... 



 

 

ⵉ ⵓⵙⴽⵜⵉ, ⵉⵙⵡⵓⵜⵜⵙ ⵓⴱⴳⵔⴳⵔⴰⵡ ⴰⴷ ⴰⴳⵔⴰⵖⵍⴰⵏ, ⵏⵏⵉ ⴷ ⵉⴷⴷⴰⵏ ⴳ ⵓⵙⴰⵜⵉ ⵏ ⵓⵙⴼⵓⴳⵍⵓ ⵏ 

ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵓⴽⵜⵜⵓⵢ ⵡⵉⵙ 75 ⵏ ⵓⵍⵖⵓ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, 

ⴰⵙⵔⵓⵙ ⵏ ⵜⵙⵜⵔⴰⵜⵉⵊⵉⵢⵉⵏ ⵏⵏⵉ ⵉⵣⵎⵔⵏ ⴰⴷ ⵙⴷⵓⵙⵏⵜ ⵉⵣⵎⴰⵣ ⵏ ⵓⵖⵏⴰⵙ ⴷ ⵓⵙⵔⵇⴱ ⵏ ⵓⵎⵢⴰⵡⴰⵙ 

ⵃⵎⴰ ⴰⴷ ⵜⴱⵓⵖⵍⵓ ⵜⵕⵡⵉ ⵏ ⵉⵎⴰⵙⵙⵏ ⵉⵏⴰⵎⵓⵔⵏ ⵉⴼⵔⵉⵇⵉⵢⵏ ⴷ ⵓⵍⴰ ⴰⵎⵔⴰⵔⴰ ⵏ ⵜⵡⵏⴳⵉⵎⵉⵏ ⴷ 

ⵜⵉⵔⵎⵉⵜⵉⵏ ⵉⵏⴳⵔ ⴰⵜⵙⵏ. 

ⵉⵜⵜⵡⴰⵙⵙⵏ ⵓⵏⵎⵓⵇⵇⴰⵔ ⴰⴷ ⵙ ⵜⴷⵔⴰⵡⵜ ⵏ ⵉⵎⴰⵙⵙⵏ ⵉⵏⴰⵎⵓⵔ ⵉⴼⵔⵉⵇⵉⵢⵏ ⵏ ⵡⴰⵔⴰⵢ ⵙⴳ 

ⵓⵙⵔⴼⵓⴼⵏ ⴷ ⴷ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵉⵎⵓⵣⴰⵢⵏ ⴷ ⵉⴳⵏⵙⴰⵙ ⵏ 

ⵜⵎⴰⴷⴷⴰⵙⵉⵏ ⴷ ⵉⵥⵟⵟⴰⵜⵏ ⵉⴳⵔⴰⵖⵍⴰⵏⵏ, ⴰⵙⵎⵏⵉⴷ ⵏ ⵉⵏⴰⵥⴰⵕⵏ ⴷ ⵉⴱⵓⵖⵍⵓⵜⵏ ⵓⵍⴳⵉⵏⵏ ⴷ ⵉⵎⵔⵙⴰⵍⵏ 

ⵣⴷⵉⵏⵉⵏ ⵙ ⵡⴰⵔⴰⵢ ⵙⴳ ⵓⵙⵔⴼⵓⴼⵏ ⴳ ⵜⵓⴳⵜ ⵏ ⵉⵡⴰⵏⴽⵏ ⵉⴼⵔⵉⵇⵉⵢⵏ ⴷ ⵓⵎⵙⴳⴷⴰⵍ ⵅⴼ ⵉⵏⴰⵥⴰⵕⵏ ⴷ 

ⵉⴼⵙⵙⴰⵢⵏ ⴷ ⵢⵓⵙⴰⵏ. 

 

 

 
 


